	ՀԻՄՆԱՎՈՐՈՒՄ
 «Տեխնիկական և հատուկ նշանակության հրավառությունների չափորոշիչները սահմանելու մասին»
Կառավարության որոշման նախագծի

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	«Տեխնիկական անվտանգության ապահովման պետական կարգավորման մասին» ՀՀ օրենքում լրացումներ և փոփոխություն կատարելու մասին» ՀՀ օրենքով (2018 թվականի մարտի 28-ի թիվ ՀՕ-203-Ն) լրացումներ կատարվեց մայր օրենքի 4-րդ հոդվածում: Մասնավորապես օրենքի հիմնական հասկացություններում լրացվեց տեխնիկական և հատուկ նշանակության հրավառություններ հասկացությունը և նույն օրենքի 6-րդ հոդվածի համապատասխան լրացմամբ վերոնշյալ օբյեկտներն իրենց բնութագրիչներին համապատասխան հետայսու հանդիսանում են արտադրական վտանգավոր օբյեկտներ:
Սույն նախագծի ընդունման անհրաժեշտությունը բխում է վերոնշյալ օրենքում կատարված լրացումներով, որի պարագայում պետք է Կառավարության կողմից պետք է սահմանվեն այդ օբյեկտների չափորոշիչները:

	2.
	Կարգավորման նպատակը և բնույթը

	
	Ներկայացվող նախագծով նախատեսվում է սահմանել տեխնիկական և հատուկ նշանակության հրավառությունների չափորոշիչները: Տեխնիկական և հատուկ նշանակության հրագործական արտադրատեսակների չափանիշների սահմանման համար հիմք են ընդունվել «Հրագործական արտադրատեսակների անվտանգության մասին» Եվրասիական տնտեսական միության տեխնիկական կանոնակարգի (ՄՄ ՏԿ 006/2011) դրույթները և Ռուսաստանի Դաշնության ազգային ստանդարտները՝ ԳՕՍՏ Ռ 51271-99 «Հրագործական արտադրատեսակներ: Փորձարկման մեթոդներ», ԳՕՍՏ Ռ 52270-99 «Հրագործական արտադրատեսակներ: Անվտանգության ընդհանուր պահանջներ» և Բելառուսի Հանրապետության նույնանուն ստանդարտները՝ ՍՏԲ 2106-2010  (ԳՕՍՏ Ռ 51271-99), ՍՏԲ 2112-2010 (ԳՕՍՏ Ռ 52270-99):

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Արտակարգ իրավիճակների նախարարության կողմից:

	4.
	Ակնկալվող արդյունքը

	
	[bookmark: _GoBack]Նախագծի ընդունման արդյունքում կապահովվի՝ Հայաստանի Հանրապետության վարչապետի 23.04.2018թ. թիվ 370-Ա որոշման պահանջը, համաձայն որի  Արտակարգ իրավիճակների նախարարության կողմից մինչև սույն թվականի մայիսի 1-ին տասնօրյակը ՀՀ կառավարության քննարկմանը պետք է ներկայացվի «Տեխնիկական և հատուկ նշանակության հրավառությունների չափորոշիչները սահմանելու մասին» Կառավարության որոշման նախագիծ:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	Սույն նախագծի ընդունմամբ անհրաժեշտություն չի առաջանում այլ իրավական ակտերում կատարել լրացումներ ու փոփոխություններ, և այլ իրավական ակտերի ընդունման անհրաժեշտությունը բացակայում է :  

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության 

	Սույն նախագծի ընդունումը Հայաստանի Հանրապետության 2018 թվականի և այլ տարիների պետական բյուջեում լրացուցիչ ծախսեր չի առաջացնում:







